
CWBLHAODD MWY NA 40 o 
fentoriaid cyfoedion talentog Cyfle 
Cymru gam cyntaf cynllun hyfforddi 
newydd arbennig sydd wedi'i 
gynllunio i wella a chydnabod sgiliau 
trosglwyddadwy gwerthfawr.  

Mae Academi Mentora Cyfoedion 
Cyfle Cymru yn cefnogi'n ffurfiol 
gyflawniadau a datblygiad ein staff, 
ac yn eu hannog i weithio tuag at 
achrediadau proffesiynol, 
cymwysterau a phrofiadau newydd.  

Y gobaith yw y bydd y fenter yn 
datblygu yn ganolfan ragoriaeth i 
weithwyr yn y sector iechyd meddwl 
a chamddefnyddio sylweddau yng 
Nghymru.  

Hyd yn hyn, mae 43 aelod o staff ar 
draws ardaloedd lotiau Gogledd 
Cymru, Gwent, Dyfed a'r Bae 
Gorllewinol wedi cyflawni statws 
Haen 1 - gan wobrwyo eu 
hymrwymiad i hyfforddiant, mentora 
a gwaith allgymorth.  

Mae wyth mentor cymheiriaid eisoes 
wedi cyrraedd Haen 2 - a ddyfernir 
ar ôl 100 awr o fentora effeithiol, 
100 awr o waith allgymorth, 
cyrhaeddiad NVQ Lefel 3 mewn 
Cyngor a Chanllawiau, a chwblhau 
hyfforddiant craidd pellach.  

Mae'r haen derfynol, Haen 3, yn 

cynnig cyfle i fentoriaid ddatblygu 
sgiliau mewn pynciau trosiannol fel 
gweinyddu busnes, gwasanaeth 
cwsmeriaid, iechyd a gofal 
cymdeithasol, gwaith ieuenctid, 
rheolaeth, ac addysg a hyfforddiant.  

Jo Woodward yw un o'r wyth mentor 
sydd wedi ennill statws mentora 
cyfoedion Haen 2. Dechreuodd ei 
gyrfa mewn mentora a hyfforddi yn 
2011, a dechreuodd weithio gyda 
Cyfle Cymru yn y gogledd pan 
lansiwyd y rhaglen yn 2016.  

"Mae'n wych bod y sgiliau a'r 
profiad rydw i wedi eu meithrin dros 
y chwe blynedd diwethaf yn cael eu 
cydnabod yn iawn gyda llwybr y 
gallaf ei ddilyn er mwyn datblygu fy 
ngyrfa ymhellach," meddai Jo.  

Dywedodd mentor arweiniol Dyfed, 
Natasha James, fod y cynllun wedi 
profi'n boblogaidd gyda'i 
chydweithwyr.  

"Yn ein rolau, rydym yn treulio 
llawer o amser yn gosod nodau i 
eraill gyflawni eu potensial, ond 
mae'r academi yn rhoi cyfle i'n 
mentoriaid cyfoedion ganolbwyntio 
ar eu datblygiad eu hunain a'u 
dilyniant gyrfa hefyd," meddai.  

Nododd pob un o'r pum ardal 
gyflenwi ledled Cymru Ddiwrnod 

Mentora Genedlaethol ar Hydref 27 
gyda diwrnod arbennig o ddathliad 
o'u cyflawniadau, gan gynnwys 
cyflwyno bathodynnau a 
thystysgrifau Cyfle Cymru.  

Dywedodd cyfarwyddwr rhaglen 
Cyfle Cymru, Lynn Bennoch, y 
byddai prosiect arloesol Academi 
Mentora Cyfoed yn galluogi staff i 
dderbyn gwobrau a 
chydnabyddiaeth briodol ar gyfer eu 
datblygiad personol.  

"Mae ein mentoriaid cyfoedion yn 
datblygu ac yn defnyddio llawer o 
sgiliau pwysig wrth iddynt wneud eu 
gwaith hanfodol bob dydd - sgiliau y 
mae cyflogwyr yn y sector a'r tu 
allan yn eu gwerthfawrogi yn fawr 
iawn," meddai.  

"Mae Academi Mentora Cyfoed 
Cyfle Cymru yn rhoi cyfle i'n staff 
barhau â'u datblygiad proffesiynol 
tra byddant yn helpu cyfranogwyr y 
prosiect ar eu teithiau adfer eu 
hunain.ó 

"Ein gobaith yw y bydd cynllun yr 
Academi yn rhoi tystiolaeth 
werthfawr i'n mentoriaid o'r sgiliau 
yn eu repertoire, ac yn y pen draw 
yn eu helpu i symud ymlaen gyda'u 
gyrfaoedd eu hunain."  

Charles Davies  
Mentor Cymheiriaid, Bae Gorllewinol  

Fy enw i yw Charles ac rwy'n gweithio fel Mentor Cyfoedion ar gyfer Cyfle 

Cymru. Rwy'n teimlo'n freintiedig o gael bod yn rhan o'r prosiect ac rwyf yn 

angerddol am rymuso pobl i wneud newid a symud ymlaen.  

Cyn hynny, roeddwn yn gweithio fel gwirfoddolwr gyda WCADA ar brosiect 

gweithgareddau therapiwtig y Domino, a oedd yn rhyfeddol.  

Yn hanesyddol, defnyddiais amrywiaeth o sylweddau yn ymestyn dros 20 

mlynedd ac roedd hyn yn golygu bod angen i mi gael mynediad i ymyriadau 

meddygol a chynghori. Roeddwn mewn cylch ddieflig lle roedd gen i gyfres o 

euogfarnau troseddol wrth fy enw a fedrwn i ddim yn fy myw weld sut allwn i 

newid fy ffordd o fyw. Trwy uchelgais i fod yn rhydd rhag caethiwed, 

sylweddolais trwy fod o gwmpas WCADA fe newidiwyd fy mywyd, gan arwain 

at gyfleoedd gwirfoddoli a hyfforddi, a dyma fi rwan bellach yn gweithio fel 

Mentor Cyfoedion ac mae bywyd yn hudolus.  

Roedd fy mhrofiad o weithio gyda Mentoriaid Cymheiriaid yn y gorffennol yn 

un positif, a phan dw i'n gweithio dw i'n tynnu ar y profiadau hynny gan gofio 

bob amser fy mod i ar un cyfnod wedi bod yn esgidiau'r defnyddwyr 

gwasanaeth ac mai'r mentoriaid wnaeth fy ngrymuso i ar fy siwrnai.  

Fy enw i yw Tania, rwyf yn 25 oed ac rwy'n gweithio fel Mentor Cyfoedion Cyfle 

Cymru yn nalgylch Sir Conwy.  

Ar ôl y Brifysgol, cefais swydd yn y cyngor fel Gweithiwr Datblygu Awtistig ar 

draws Conwy a Sir Ddinbych. Rhoddodd hyn y cyfle i mi weithio gyda phobl 

sydd â phroblemau iechyd meddwl ac sydd ar y sbectrwm awtistig. Yna es i 

ymlaen i fod yn gynorthwy -ydd addysgu mewn amrywiol ysgolion ledled Sir 

Ddinbych ac yna ges i'r cyfle i fod yn oruchwyliwr ac hyfforddwr mewn cwmni 

gofal cartref yng Nghaer. Yn y rôl yma, roeddwn i'n gallu datblygu fy 

ngwybodaeth ar sut mae gwahanol wasanaethau yn gweithio, sut i gefnogi 

pobl ag anghenion gwahanol a sut i gyflwyno hyfforddiant yn effeithlon.  

Gwnes i gais am fy swydd bresennol gyda Hafal ym mis Mawrth a dechreuais 

weithio yn nalgylch Sir Ddinbych cyn symud i ardal Conwy. Rwy'n mwynhau 

rhwydweithio â gwasanaethau eraill, gan helpu eraill yn eu hadferiad a gwella 

fy sgiliau a hyfforddiant.  

Tania Heath  
Mentor Cymheiriaid, Gogledd Cymru  



Helen  

Roeddwn yn besimistaidd y byddwn i'n gyflogadwy cyn i mi ddod ar draws 

elusennau fel CAIS.  

O fewn ychydig fisoedd o gael cynghorydd cyflogaeth a mentor cyfoedion yn 

edrych ar fy heriau iechyd meddwl mewn sesiwn galw heibio, teimlais 

deimladau o obaith yn ail gydio eto. Dechreuais drin fy hun gyda pharch. 

Roeddwn i'n gallu gweld fy rhinweddau cadarnhaol ac yn gwneud ymdrech 

i'w hysgrifennu gyda thystiolaeth yn fy CV.  

Es i ffwrdd ar wyliau, yr un cyntaf i mi mewn sawl blwyddyn, a phan oeddwn i 

ffwrdd, gwnes i gais am fy swydd bresennol mewn gwesty prysur. Roedd 

gen i weledigaeth amdano oherwydd roeddwn i ffwrdd yn cael amser gwych!  

Rhoddodd y cyrsiau proffesiynol y mae Cyfle Cymru wedi talu amdanynt hwb 

i fy sgiliau lletygarwch i. Fe wnes i hefyd ddiwrnod adeiladu tîm o'r enw 'Get 

Up & Go' a helpodd i mi lwyddo yn fy nghyfweliad gr Ȃp.  

Rydw i ar fy mhedwarydd mis o gyflogaeth ac mae mentor o Cyfle Cymru yn 

parhau i fy nghefnogi yn fy swydd. Mae gwybod y gallaf siarad gyda rhywun 

os ydw i wedi cael diwrnod gwael wedi rhoi hwb i fy ngallu i berfformio.  

Dw i'n parhau i wynebu heriau ac mae fy mywyd teuluol dal yn anodd o hyd. 

Rwy'n gwybod y gallaf eu rheoli a bod yn ddibynadwy gyda chymorth. Mae 

gwybod nad ydw i'n wynebu popeth ar fy mhen fy hun wedi newid fy ngolwg 

ar y byd.   

Bethany  

Cwblhaodd Helen broses ddadwenwyno tua 12 mis yn ôl, ond roedd yn dal i 

fod yn anweithgar ac yn cael trafferth gyda sefyllfaoedd cymdeithasol.  

Yn dilyn atgyfeiriad gan ei Gweithiwr Ôl Ofal, mae Helen wedi bod mewn 

cyswllt â Cyfle Cymru ers mis Ebrill. Yn ystod ei hymgysylltiad cychwynnol, 

roedd Helen yn hynod o nerfus a dagreuol, fodd bynnag, dros amser 

parhaodd Helen i fynychu'n rheolaidd gan  gymryd rhan mewn nifer o 

weithgareddau, megis boreau coffi a diwrnodau agored, gweithdai sgiliau 

cyflogadwyedd heb eu hachredu ac mae bellach wedi cwblhau'r cwrs 

achrededig mewn Hyfforddiant Mentora Cyfoedion.  

Mae Helen wedi tyfu o fod yn berson tawel, hwyliog a nerfus heb lawer o 

hyder yn ei galluoedd, i fenyw rhagweithiol sy'n edrych ymlaen at ei dyfodol 

wrth wirfoddoli o fewn Cyfle Cymru a'r gwasanaeth cyfeillio yn Ysbyty Ystrad 

Mynach.  

O ganlyniad i'w hyder newydd, mae Helen wedi ymuno â'r gampfa ac mae hi'n 

mynd bob dydd, mae hefyd yn beicio ac yn gallu cyfathrebu a rhyngweithio â 

grwpiau o bobl.  



Gogledd Cymru  

Dyfed  

Powys  

Gwent  

Bae Gorllewinol  

Yn Nyfed, mae hyfforddiant mentora cymheiriaid wedi dechrau ar gyfer 

darpar wirfoddolwyr ac mae'r holl gyfranogwyr wedi mwynhau cymryd 

rhan a dysgu sgiliau newydd. Ar draws yr ardal mae digwyddiadau galw 

heibio a chyflogaeth rheolaidd yn cael eu cynnal ochr yn ochr â gwahanol 

gyrsiau megis cwrs 'Cychwyn y Galon' a ddarperir gan Gyngor 

Ceredigion, Cymorth Cyntaf, Iechyd a Diogelwch a'r adran Microsoft Word 

o Lefel 1 yr ECDL trwy Dysgu Sir Benfro. Mae'r cyfranogwyr yn mwynhau 

digwyddiadau gwirfoddoli sy'n cynnwys casglu sbwriel, cerdded c Ȃn ac, 

erbyn mis nesaf yng Ngheredigion, byddant yn dechrau gwirfoddoli yn 

RSPB Ynys Hir.  

Roedd mis Medi yn brysur wrth i ni groesawu 3 Mentor Cyfoedion a 3 

gwirfoddolwr newydd. Maent wedi cwblhau hyfforddiant Mentora 

Cyfoedion Lefel 2 ac erbyn hyn mae ganddynt fynediad i wahanol gyrsiau 

hyfforddi trwy lwyfan ar -lein, sy'n golygu y gallant weithio ar eu 

tystysgrifau gyda chymorth mentor neu gartref. Rydyn ni hefyd yn sefydlu 

cwrs Taclo Iselder arall ar gyfer diwedd mis Chwefror. Gyda thîm De 

Powys bellach yn ei le, rydym yn edrych ymlaen at sefydlu clybiau swyddi 

newydd yn yr ardal, cymryd rhan mewn digwyddiadau a gweithgareddau 

a chysylltu ein cyfranogwyr i gyfleoedd gwirfoddoli gwych!  

Mae Cyfle Cymru yn mynd o nerth i nerth gyda dros 595 o gyfranogwyr yn 

cymryd rhan yn y prosiect ers iddo ddechrau. Mae'r tîm yn gweithio'n 

galed iawn yn cynnig cefnogaeth un i un, cyrsiau hyfforddi megis y Sgiliau 

Cyfrifiaduron Sylfaenol a Chlybiau Swydd bob dau fis, Ymwybyddiaeth 

Cymorth Cyntaf misol a gyflwynir gan Ambiwlans Sant Ioan, Hylendid 

Bwyd Lefel 2 a llawer mwy. Yn yr Hydref, byddwn yn cynnig cyrsiau 

newydd megis Codi a Chario, Cyflwyniad i Iechyd a Diogelwch yn y Gwaith 

a Diogelu. Mae ein rhaglen Datblygiad Personol yn cychwyn ym mis 

Tachwedd ochr yn ochr â gweithgareddau Therapi Lliwio a Choginio.  

Mae Cyfle Cymru yn parhau i dyfu yng Ngwent gyda mwy a mwy o bobl yn 

manteisio ar y gefnogaeth a'r gweithgareddau sy'n cael eu cynnal yn yr 

ardal, megis gweithdy colur FX,sesiynau adfer a lles, gweithdai hyfforddi, 

sesiynau ffitrwydd, neu trwy gefnogi'r sefydliadau sy'n partneri gyda ni. 

Felly, gyda chymaint o weithgareddau yn digwydd ledled Gwent mae 

llawer o bobl yn teimlo gwir effaith Cyfle Cymru. Beth am gymryd rhan a 

gweld sut y gall Cyfle Cymru eich cefnogi chi?  

Yng Ngogledd Cymru, derbyniodd gwirfoddolwyr dystysgrifau mewn 

seremoni raddio arbennig i nodi eu hymdrechion ochr yn ochr â cheidwaid 

cefn gwlad Cyngor Sir y Fflint a gwirfoddolwyr yr Ymddiriedolaeth 

Genedlaethol yn Neuadd Erddig a Pharc Gwepra. Roedd y seremoni raddio 

yn un o nifer o ddigwyddiadau a luniwyd i helpu i nodi Mis Adfer. Mae'r 

Mentoriaid Cymheiriaid a'r cyfranogwyr hefyd wedi bod yn gweithio gyda 

chyngor Ynys Môn, trwy helpu i gynnal y llwybr arfordirol. Mae nifer o 

gyrsiau taclo iselder hefyd yn cael eu cynnal ar draws y siroedd yn ogystal 

ag hyfforddiant CSCS.  

Y newyddion diweddaraf oõch ardal  



Uchafbwyntiau Eraill  

Cerdded C Ȃn , Dyfed  

Hyfforddiant Mentor 
Cymheiriaid, Dyfed  

Casglu Sbwriel, Dyfed  

Gweithdy Colur 
Effeithiau 

Arbennig, Gwent  Sesiynau Ffitrwydd,  
Gwent  

Gwneud Marc @ Y Hub, Gwent  

Cyfweliad BBC Radio 
Wales, Wrecsam  

Codi Ymwybyddiaeth, 
Yr Wyddgrug  

Taith Gerdded 
Cadwraeth, Gwaith 

Powdr  



Cynhaliwyd Diwrnod Ymwybyddiaeth Ffisegol eleni yn Ne 

Cymru ym Mhrifysgol Abertawe. Rhoddodd y digwyddiad y 

cyfle i staff a chyfranogwyr roi cynnig ar nifer o chwaraeon a 

gweithgareddau megis digwyddiadau trac a maes, boules, 

pêl foli, tenis bwrdd, tai chi, badminton, ras wy ar lwy, cic o'r 

smotyn a mwy!  

Roedd hi'n gymylog  i gychwyn ond erbyn diwedd y dydd fe 

agorodd y nefoedd - yn ffodus cawsom Ponchos! Fel y 

gwelwch isod, roedd Callum un o'n Mentoriaid Cymheiriaid ni 

yn edrych yn dda iawn yn gwisgo ei poncho!  

Mae gan Cyfle Cymru Abertawe hefyd Bencampwr Javelin! 

Daeth Ross i'r brîg yn y gystadleuaeth taflu Javelin. Da iawn ti 

Ross!!  

Yng Ngogledd Cymru, cynhaliwyd y 
digwyddiad yn Stadiwm Zip World ac 
roedd staff a chleientiaid yn mwynhau 
cymryd rhan yn yr holl weithgareddau, 
yn enwedig rasio ceffylau ar "space 
hoppers" a  rasys cyfnewid!  

Yn ffodus, fe ddaliodd y tywydd yn dda 
ac roedd pawb yn mwynhau picnic ar y 
glaswellt ac ymddangosiad arbennig 
gan Spencer Wilding.  

Mae'n deg dweud fod pawb dan sylw 
wedi cael amser gwych yn enwedig 
staff a chleientiaid Cyfle Cymru, a 
enillodd y mwyaf o gystadlaethau yn 
ogystal â'r gystadleuaeth fawreddog 
olaf sef cystadleuaeth tynnu rhaff -
Tynnu'r Gelyn!  

Mae'r digwyddiad ymwybyddiaeth iechyd corfforol wedi'i 
gynllunio i ategu'r gefnogaeth a roddir i gleientiaid a gofalwyr 
mewn gwasanaethau lleol i'w helpu i wneud cynnydd yn ardal 
iechyd a lles corfforol eu cynllun adfer.  

Cafodd gyfranogwyr Cyfle Cymru y cyfle i roi cynnig ar ystod o 
weithgareddau yn ogystal â chael gafael ar wybodaeth a 
chyngor ac arweiniad ynghylch sut y gallant gymryd camau 
bychan i gynnal iechyd da.  


